ԱՄՓՈՓԱԹԵՐԹ
«2014 ԹՎԱԿԱՆԻ ԱՊՐԻԼԻ 23-Ի N 460-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 29.01.2020թ-ի N27.1/1323-2020
	Նախագիծը  համապատասխանում է ՀՀ օրենսդրության պահանջներին:

	Ընդունվել է ի գիտություն:
	

	ՀՀ ֆինանսների նախարարություն
18.12.2019թ. N 01/11-1/20998-2019
	



	Նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն:
	

	ՀՀ տարածքային կառավարման և ենթակառուցվածքների նախարարություն 18.12.2019թ. N       01/15.2/23906-19
	Նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն:
	

	ՀՀ մարդու իրավունքների պաշտպան 30.12.2019թ. N              01/13.6/7056-19
	Փոփոխությունների կարիք ունի ՀՀ կառավարության 2014 թվականի ապրիլի 23-ի N460-Ն որոշման N 1 հավելվածի 1-ին կետի 3-րդ ենթակետը: Նշված դրույթը խնդրահարույց է այնքանով, որքանով չի նախատեսում բացառություն նույն դրույթով նախատեսված անձանց շրջանակի համար:
Այսպես, ՀՀ կառավարության 2014 թվականի ապրիլի 23-ի N 460-Ն որոշման N 1 հավելվածի 1-ին կետի 3-րդ ենթակետի համաձայն՝ նախկին ԽՍՀՄ խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցում ստանալու իրավունք ունեն նախկին ԽՍՀՄ խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներառյալ խորհրդային ռուբլով դրամական ավանդ ներդրած, Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման N 1 հավելվածի ցանկում ընդգրկված համայնքներում` բնակչության պետական ռեգիստրում 2014 թվականի օգոստոսի 1-ի դրությամբ հաշվառված (այսուհետ` սահմանամերձ համայնքներում հաշվառված) անձինք, այդ թվում՝ եթե ավանդը ներդրվել է մահացած ամուսնու կողմից` համատեղ ամուսնական կյանքի ընթացքում:
Նշվածի կապակցությամբ հարկ է նշել, որ ՀՀ մարդու իրավունքների պաշտպանին հասցեագրված բողոքով բարձրացվել է այն հարցը, որ ՀՀ կառավարության 2014 թվականի ապրիլի 23-ի N 460-Ն որոշման N 1 հավելվածի 1-ին կետի 3-րդ ենթակետի ուժով անձը չի կարողանում փոխհատուցում ստանալ, քանի որ 2014 թվականի օգոստոսի 1-ի դրությամբ սահմանամերձ համայնքներում հաշվառված չի եղել զինվորական ծառայության զորակոչվելու պատճառով:
Այսպես, «Հայաստանի Հանրապետությունում բնակչության պետական ռեգիստրի համակարգ ներդնելու մասին» ՀՀ կառավարության 14 հուլիսի 2005 թվականի N 1231-Ն որոշման Հավելված 1-ի 8-րդ կետի «դ)» ենթակետի համաձայն՝ բնակչության պետական ռեգիստրում անձի մշտական բնակության վայրի (կացարանի) հասցեն փոխվում է զինծառայության զորակոչվելիս:
Այսինքն, ստացվում է, որ զինվորական ծառայության զորակոչվելու պատճառով հաշվառումից դուրս գալու և դրա հետևանքով 2014 թվականի օգոստոսի 1-ի դրությամբ սահմանամերձ համայնքներում հաշվառված չլինելու պատճառով անձինք սահմանփակվում են ավանդների դիմաց փոխհատուցում ստանալու իրավունքից: Մինչդեռ, դրույթի սահմանման օրենսդրի նպատակը այն է, որ սահմանամերձ  համայնքում հաշվառված անձինք օգտվեն ավանդների դիմաց փոխհատուցում ստանալու իրավունքի: Նման իրավակարգավորման պարագայում անձի կամքից անկախ չի ապահովվում ավանդների դիմաց փոխհատուցում ստանալու իրավունքի իրացումը:
Հիմք ընդունելով վերոգրյալը՝ անհրաժեշտ է Նախագծով փոփոխություն կատարել քննարկվող դրույթում՝ նախատեսելով բացառություն զինվորական ծառայության զորակոչվելու պատճառով 2014 թվականի օգոստոսի 1-ի դրությամբ սահմանամերձ համայնքներում հաշվառումից հանված անձանց համար:
	Ընդունվել է 
	Նախագիծը լրամշակվել է

